
შპს „აგთ გერი დონუშუმის“

მის.: ქალაქი ბათუმი, ფრიდონ ხალვაშის V შესახვევი, N 3

ელ. ფოსტა: donushumi@gmail.com 

ტელ.: 5 99 37-80-87 

სსიპ გარემოს ეროვნულმა სააგენტომ (შემდგომ - სააგენტო) განიხილა გარემოსდაცვითი 
გადაწყვეტილების მიღების მიზნით წარმოდგენილი თქვენი 2026 წლის 7 ივლისის N10331 განცხადება და 
ქ. ბათუმში შპს „აგთ გერი დონუშუმის“ არასახიფათო ნარჩენების (პლასტმასისა და ქაღალდის) 
გადამამუშავებელი საწარმოს მოწყობისა და ექსპლუატაციის გარემოზე ზემოქმედების შეფასების (გზშ) 
ანგარიში, თანდართულ დოკუმენტაციასთან ერთად და გაცნობებთ შემდეგს:

ა) გზშ-ის ანგარიშში წარმოდგენილი დანართი N4 („სკოპინგის ეტაპზე საზოგადოების ინფორმირებისა და 
მათ მიერ წარმოდგენილი მოსაზრებებისა და შენიშვნების შეფასება“) მოიცავს ნაწილობრივ რეაგირებას 
სკოპინგის დასკვნით გათვალისწინებულ საკითხებზე.   „გარემოსდაცვითი შეფასების კოდექსის“ მე-9 
მუხლის მე-6 ნაწილის შესაბამისად, სააგენტოს მიერ გაცემული სკოპინგის დასკვნა სავალდებულოა 
საქმიანობის განმახორციელებლისთვის გზშ-ის ანგარიშის მომზადებისას. ამავე კოდექსის მე-10 მუხლის 
მე-3 ნაწილის „კ“ ქვეპუნქტი ცალკე/დამატებით ითვალისწინებს სკოპინგის ეტაპზე საზოგადოების 
ინფორმირებისა და მის მიერ წარმოდგენილი მოსაზრებების/შენიშვნების (ასეთის არსებობის 
შემთხვევაში) შეფასებას და არა მათ გაერთიანებას სკოპინგის დასკვნით გათვალისწინებულ საკითხებთან. 
აღნიშნულის გათვალისწინებით, წარმოსადგენია ინფორმაცია (ცხრილი სახით) სკოპინგის დასკვნით 
განსაზღვრულ ყველა საკითხზე რეაგირების შესახებ; 

ბ) გზშ-ის ანგარიშის მომზადებაში მონაწილე პირთა ჩამონათვალში წარმოდგენილი არ არის ინფორმაცია 
ატმოსფერულ ჰაერის ნაწილის (ატმოსფერულ ჰაერში მავნე ნივთიერებათა ზღვრულად დასაშვები 
გაფრქვევების (ზდგ) ნორმების პროექტი) მომზადებაში მონაწილე პირის შესახებ. შესაბამისად, 
აღნიშნული საკითხი საჭიროებს დაზუსტებას;

გ) წარმოდგენილი დოკუმენტაციის მიხედვით, დაგეგმილია გრანულის წარმოების ხაზის 
(აგლომერატორის, გრანულატორის, სარეცხი, საწური და სხვა დანადგარები) და მუყაოს საპრესი  
დანადგარის მოწყობა. ასევე, საწარმოს ტექნოლოგიურ პროცესში ჩაკეტილი, ბრუნვითი წყალმომარაგების 
სისტემის დანერგვა. კერძოდ,  ნარჩენების გარეცხვის შედეგად წარმოქმნილი წყალი გაივლის 2-
საფეხურიან სალექარს და ისევ დაბრუნდება საწარმოო ციკლში, ხოლო შლამის სალექარში წარმოქმნილი 
შლამი (5000 კგ), გაუწყლოვნების მიზნით, დროებით დასაწყობდება საწარმოს ტერიტორიაზე, 
ნაგავსაყრელზე გატანამდე. „გარემოსდაცვითი შეფასების კოდექსის“ მე-10 მუხლის მე-4 ნაწილის „გ“ 
ქვეპუნქტის შესაბამისად, გზშ-ის ანგარიშს უნდა ერთვოდეს დაგეგმილი საქმიანობის განხორციელების 
ადგილის გენერალური გეგმა (შესაბამისი ექსპლიკაციით), GIS (გეოინფორმაციული სისტემები) 
კოორდინატების მითითებით (shp-ფაილებთან ერთად), დაგეგმილი საქმიანობის განხორციელების 

ადგილის, დროებითი ნაგებობის, კომუნალური სისტემების გათვალისწინებით. ამასთან, გენერალური 
გეგმა შესაბამისობაში უნდა იყოს  ტერიტორიის საკადასტრო გეგმასთან და საჯარო რეესტრიდან 
ამონაწერით გათვალისწინებულ სარგებლობით მიღებულ ფართობთან;

დ) გზშ-ის ანგარიშში მოცემულია ინფორმაცია როგორც გრანულის წარმოების ხაზის დანადგარების 
სპეციფიკაციების, ასევე მუყაოს საპრესი დანადგარის სპეციფიკაციების შესახებ (გვ. 58). დაზუსტებას 
საჭიროებს მონაცემები სარეცხი აუზი N1, სარეცხი აუზი N2, გამათბობლების და ტექნოლოგიურ პროცესში 
ჩართული დანადგარების რაოდენობის შესახებ;

ე) გზშ-ის ანგარიშში არ არის წარმოდგენილი საწარმოს ტექნოლოგიურ პროცესში გამოსაყენებელი 
საპროექტო ტექნოლოგიური დანადგარების საპასპორტო მონაცემები, რაც საჭიროებს 
დაზუსტებას/წარმოდგენას;

ვ) გზშ-ის ანგარიში არ მოიცავს სრულყოფილ მონაცემებს საპროექტო ტერიტორიის მიმდებარედ 500 მ 
რადიუსის საზღვარზე მდებარე საწარმოების (შპს “რასებეტონი“, შპს „ბეტონი 86“, შპს „ქართული 
ცემენტი“, შპს „ლიდერ ბეტონი“, შპს „გზა“-ს ასფალტის საწარმო და სხვ.) შესახებ. შესაბამისად, 
აღნიშნული არ არის გათვალისწინებული კუმულაციური ზემოქმედების შეფასების ნაწილში გარემოს 
თითოეული კომპონენტისთვის (ჰაერი, ხმაური, სატრანსპორტო ნაკადებზე ზემოქმედება და სხვა), რაც 
საჭიროებს დაზუსტებას და წარმოდგენას;

ზ) ზდგ-ის ნორმების პროექტში კუმულაციური ზემოქმედების სახით გათვალისწინებულია მიმდებარედ 
არსებული საწარმოს - შპს „DAR CAPITAL“-ს პლასტმასის ნაკეთობების დამზადების საამქროს გაფრქვევის 
მაჩვენებლები, თუმცა აღნიშნული მონაცემების გადამოწმების შედეგად დგინდება, რომ გამოყენებული 
მაჩვენებლები არ შეესაბამება  აჭარის ავტონომიური რესპუბლიკის გარემოს დაცვისა და ბუნებრივი 
რესურსების სამმართველოს მიერ 2023 წლის 25 მაისს შეთანხმებულ ინვენტარიზაციის ტექნიკურ 
ანგარიშში წარმოდგენილ მონაცემებს, რაც საჭიროებს დაზუსტებას და შესაბამისობაში მოყვანას;

თ) ასევე, როგორც აღინიშნა, გადამოწმების შედეგად საწარმოს 500-მეტრიანი რადიუსის საზღვრებში 
მდებარეობს შპს „გზა“-ს ასფალტის საწარმო (ს/კ 05.35.28.054), რომლის მიერ გაფრქვეულ მავნე 
ნივთიერებათა მაჩვენებლები კუმულაციური ზემოქმედების შეფასების მიზნით არ არის ასახული 
წარმოდგენილ ანგარიშში და ზდგ-ის ნორმების პროექტში, რაც საჭიროებს გათვალისწინებას; 

ი) გზშ-ის ანგარიშის მიხედვით, ნარჩენების მიღება მოხდება სხვადასხვა ბიზნესპროფილის მქონე 
ობიექტებიდან, იურიდიული და კერძო პირებისგან. ასევე დაგეგმილია აღნიშნული ნარჩენების იმპორტი. 
ვინაიდან კომპანია გეგმავს გადაამუშავოს ნარჩენები, კოდებით 15 01 02 (პლასტმასის შესაფუთი მასალა) 
და 20 01 39 (პლასტმასის ნარჩენები) და სხვა, რომელიც ხშირ შემთხვევაში არის დაბინძურებული 
სხვადასხვა მინარევებით, ნარჩენების იმპორტის შემთხვევაში უნდა განხორციელდეს მხოლოდ გარეცხილ 
მდგომარეობაში მყოფი პლასტმასის ნარჩენების იმპორტი. აღნიშნულის გათვალისწინებით საკითხი 
საჭიროებს დაზუსტებას;

კ) გზშ-ის ანგარიშში ბიოლოგიურ გარემოზე ზემოქმედების შემარბილებელი ღონისძიებიდან 
მითითებულია საწარმოს ტერიტორიის განათების სიმძლავრისა და მიმართულების რეგულირება (შუქის 
მინიმალური გამოყენება სინათლის გავრცელების შემცირების მიზნით). ვინაიდან საპროექტო 
ტერიტორია მდებარეობს ფრინველთა სამიგრაციო მარშრუტის სიახლოვეს და უშუალოდ ექცევა 
ფრინველთა მნიშვნელოვანი ტერიტორიის GE014 – Batumi და  ფრინველთა სპეციალური დაცულ 
ტერიტორიის SPA – SPA16 Batumi - ის საზღვრებში, აღნიშნულის გათვალისწინებით, წარმოდგენილი 
უნდა იყოს განახლებული ბიომრავალფეროვნების მონიტორინგის გეგმა, სადაც ასევე 
გათვალისწინებული იქნება ობიექტის ექსპლუატაციის ეტაპზე ზემოაღნიშნული შემარბილებელი 
ღონისძიების ეფექტიანობაზე დაკვირვების, ხოლო ცხოველებზე სინათლის უარყოფითი ზემოქმედების 
გამოვლენის შემთხვევაში (სააგენტოსთან შეთანხმებით) - დამატებითი შემარბილებელი ღონისძიებების 
დაგეგმვა/განხორციელების საკითხები, ასევე, მონიტორინგის ანგარიშის სააგენტოში წელიწადში ერთხელ 
წარმოდგენის საკითხი.

გთხოვთ, ზემოაღნიშნული შენიშვნების გათვალისწინებით, ორი თვის ვადაში უზრუნველყოთ 
დაზუსტებული/დამატებითი ინფორმაციის/დოკუმენტაციის სააგენტოში წარმოდგენა. დაზუსტებული 
ინფორმაციის/დოკუმენტაციის წარმოდგენამდე გარემოსდაცვითი გადაწყვეტილების მიღების თაობაზე 



თქვენი ა/წ 7 ივლისის განცხადებასთან დაკავშირებით დაწყებული ადმინისტრაციული წარმოება 
შეჩერებულია და სააგენტო მოკლებულია შესაძლებლობას გასცეს გარემოსდაცვითი გადაწყვეტილება.

